
ᐱᖕᖑᐊᑐᓕᕆᓂᕐᒥᒃ ᐱᒍᑦᔨᕕᒃ 

ᐱᓇᓱᐊᕐᑕᐅᓯᒪᓕᕐᑐᓂᒃ ᑐᓴᕐᑎᓯᒍᑎ 
ᒫᑦᔨᒥᑦ - ᒣᒧᑦ 2025 

 

ᐱᖕᖑᐊᑐᓕᕆᓂᕐᒥᒃ ᐱᒍᑦᔨᕕᒃ ᑲᒪᒋᔭᖃᕐᑐᖅ ᐱᖕᖑᐊᑎᑦᓯᒍᑎᓂᒃ ᓄᓇᓕᓕᒫᓃ, ᐱᓇᓱᐊᕐᑕᖃᓗᐊᖕᖑᐊᓱᓂ 
ᐅᕕᒃᑲᓂᒃ ᓄᓇᕕᒻᒥᐅᓂᒃ. 

ᐱᓇᓱᐊᕐᑕᐅᔪᑦ 
 
ᐅᑭᐅᕐᑕᑑᑉ ᐅᐊᓐᓂᖓᓂᒥᐅᓄᑦ ᐅᐱᕐᖔᒥ ᐱᖕᖑᐊᓃᑦ 2025: ᑰᒃᔪᐊᕌᐱᒥᐅᑦ/ᒍᐊᑉᒪᑰᔅᑐᐃᒥᐅᑦ 
ᑎᑭᑕᐅᒍᒪᓂᕋᕐᓯᒪᔪᑦ ᐅᐱᕐᖔᖑᓚᖓᔪᖅ. ᑖᒃᑯᐊ ᐸᕐᓇᐸᓪᓕᐊᒐᓱᐊᓯᔭᕗᑦ ᓴᐳᒻᒥᖃᑦᑕᓗᑕᓗ ᐱᓇᓱᐊᕐᑐᓂᒃ. 
ᐊᑑᑎᒋᐊᓕᓕᒫᑦ ᑲᔪᓯᑦᓯᐊᑐᐊᕐᐸᑕ, ᐱᓇᓱᐊᖃᑎᐅᖏᓐᓇᖃᑦᑕᓂᐊᕐᑐᒍᑦ ᑕᒪᑐᒪ ᐊᑑᑎᔭᐅᓂᓕᒫᖓᓂ 
ᓴᐳᒻᒥᔨᐅᓗᑕ. 
 
ᓄᓇᕕᒻᒥ ᐱᖕᖑᐊᑐᓕᕆᓂᕐᒥᒃ ᖃᐅᔨᓴᕈᑎᓂᒃ ᐱᒋᐊᕐᑎᓯᓚᐅᔪᒍᑦ ᔭᓄᐊᕆᐅᑉ ᑕᕐᕿᖓ ᐊᑐᓯᕋᑖᕐᑎᓗᒍ ᑭᓯᐊᓂ 
ᐊᒥᓲᖕᖏᑐᕋᑕᕐᓄᑦ ᑭᐅᔭᐅᓯᒪᔪᒍᑦ ᓄᓇᓕᓐᓂ ᐱᖕᖑᐊᑐᓕᕆᓂᕐᒥᒃ ᐊᑕᐅᑦᓯᑰᕐᑎᓯᔨᓄᑦ. ᒫᓐᓇ ᐱᓇᓱᐊᕐᑐᒍᑦ 
ᓄᓇᕕᒻᒥ ᐊᒥᓲᓂᕐᓴᓄᑦ ᑭᐅᔭᐅᑎᑦᓯᒐᓱᐊᕈᑎᑦᓴᑎᓐᓂᒃ. 
 
ᐱᓇᓱᐊᖃᑎᐅᓯᒪᔪᑦ 
 

ᓄᓇᕕᒻᒥ ᐱᖕᖑᐊᑐᓕᕆᔩᑦ ᐅᖄᓚᐅᑎᒃᑯᑦ ᑲᑎᒪᓂᖏᑦ ᐊᑑᑎᖃᑦᑕᑐᑦ ᑕᕐᕿᐅᑉ ᓵᓂᖓᓂᑕᒫᖅ. ᑲᑎᒪᓕᑐᐊᕋᑦᑕ, 
ᐊᑕᐅᑦᓯᑰᕐᑎᓯᔩᑦ ᐊᑑᑎᔭᐅᒍᓐᓇᑐᓂᒃ ᓄᓇᓕᒻᒥᓂ ᐅᖄᖄᑎᒌᒍᑎᖃᖃᑦᑕᑐᑦ ᐱᒋᐅᕐᓴᔭᐅᒋᐊᓪᓛᒍᒪᓯᒪᑦᓱᑎᓪᓗ. 
ᑭᐅᒍᑎᒋᑦᓱᒍ ᑐᑦᓯᕋᐅᑎᖓᓄᑦ, ᐊᒥᓱᒐᓚᓐᓄᑦ ᑎᒥᐅᔪᓄᑦ ᖃᐅᔨᒋᐊᕐᕕᖃᕐᓯᒪᔪᒍᑦ ᐃᓕᓐᓂᐊᑎᑦᓯᒍᑎᐅᖁᔨᑦᓱᑕ 
ᓄᓇᒥ ᐊᐅᓪᓚᓯᒪᓗᑎᒃ ᐅᐃᒪᓇᕐᑐᓯᐅᕈᓯᕐᓂᒃ, ᐅᐃᒪᓇᕐᑐᓯᐅᕈᓯᕐᓂᒃ ᓯᕗᓪᓕᐹᓂᒃ, ᓱᖃᑦᓯᑎᑦᓯᔩᓪᓗ 
ᐱᒋᐅᕐᓴᑎᑕᐅᒍᑎᖏᓐᓂᒃ. ᐊᒻᒪᓗ ᐃᓕᓐᓂᐊᑎᑦᓯᔨᐅᖃᑦᑕᓚᐅᔪᖅ - ᑰᒃᔪᐊᒥ ᐱᖕᖑᐊᑐᓕᕆᓂᕐᒥᒃ 
ᐊᑕᐅᑦᓯᑰᕐᑎᔨᐅᖃᑦᑕᓚᐅᔪᖅ - ᐱᓇᓱᑦᑎᑕᐅᑫᓐᓇᓛᕐᑐᖅ ᐃᓕᓐᓂᐊᑎᑦᓯᒍᑎᖃᓚᖓᑎᓪᓗᒍ ᓄᓇᓕᒻᒥ 
ᐱᖕᖑᐊᑐᓕᕆᓂᕐᒥᒃ ᐃᖏᕐᕋᑎᑦᓯᒍᓯᕐᓂᒃ. ᑕᒪᑐᒧᖓᐅᓕᖓᔪᓂᒃ ᐅᖃᐅᓯᖃᕆᐊᓪᓚᓛᕐᖁᒍᑦ. 

ᒫᑦᔨ ᐊᑐᓯᕐᖃᒥᐅᑎᓪᓗᒍ, ᑐᑭᒧᐊᑦᑎᓯᔨᕗᑦ ᒪᓐᑐᕆᐊᓪᓕᐊᓚᐅᔪᖅ ᑲᑎᒪᖃᑎᐅᒋᐊᕐᑐᓱᓂ ᓄᓇᖃᕐᖄᓯᒪᔪᓄᑦ 
ᑯᐯᒻᒥ ᓛᐸᑐᐊᒥᓗ ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ ᐱᓇᓱᐊᕐᓯᒪᔪᓂᒃ ᑐᕌᒐᖃᕐᓱᑎᒃ ᐊᕐᓇᓂ ᓂᕕᐊᕐᓯᐊᓂᓪᓗ 
ᐱᖕᖑᐊᑐᓕᕆᓂᕐᒥᒃ ᐊᑐᑏᓲᖑᓂᖓᓂᒃ. ᑲᑎᒪᑎᓪᓗᒋᑦ, ᐊᐅᓚᑦᔭᕆᐊᕈᑎᐅᒍᓐᓇᑐᓂᒃ ᒪᓂᔨᓚᐅᔪᒍᑦ 
ᐃᒣᓕᖓᔭᕐᖂᒫᕈᑎᖃᕐᓱᑕᓗ ᐱᒍᒪᓕᕐᑎᑕᐅᑎᑦᓯᒐᓱᐊᕈᑎᑦᓴᖏᓐᓂᒃ ᐱᕙᓪᓕᒋᐊᕐᑎᑕᐅᓗᑎᓪᓗ ᐱᖕᖑᐊᕈᑏᑦ 
ᑎᒥᒥᓂᓪᓗ ᐊᑐᑦᓯᐊᓂᖅ ᐊᕐᓇᓂ ᓂᕕᐊᕐᓯᐊᓂᓗ. 

ᐁᕆᓕ ᐊᑐᓯᕐᖃᒥᐅᑎᓪᓗᒍ, ᐅᑭᐅᕐᑕᑐᒥ ᐱᖕᖑᐊᓂᕐᔪᐊᓄᑦ ᐊᑕᐅᑦᓯᑰᕐᑎᓯᔨ ᑐᑭᒧᐊᑦᑎᓯᔨᓗ ᓄᓇᕕᒻᒥ 
ᑎᒥᐅᔪᓕᒫᑦ ᑲᑎᒪᓂᖓᓄᑦ ᐅᐸᐅᑎᓚᐅᔫᒃ ᐅᖄᒍᑎᖃᓚᐅᔫᒃ ᐱᒍᑦᔨᕕᒋᓲᒥᓂᒃ ᐱᓇᓱᐊᖃᑎᒌᓐᓂᐅᒐᔭᕐᑐᓂᓪᓗ. 
ᐃᓱᒫᒍᓗᒍᑎᑦᑎᓂᒃ ᐅᖄᒍᑎᖃᓚᐅᔪᒻᒥᔪᒍᑦ ᐃᓱᓕᕝᕕᓕᓐᓂᒃ ᐊᑐᓕᕐᑎᑕᐅᖃᑦᑕᓂᖏᓐᓂᒃ ᐱᖕᖑᐊᕈᑏᑦ 
ᓄᓇᓕᓕᒫᓂ ᑐᓴᐅᒪᖃᑎᒌᑦᓯᐊᖃᑦᑕᕆᐊᖃᕐᑐᑦ ᓄᓇᓕᓐᓂ ᓱᒐᓱᐊᕐᓂᐅᔪᓂᒃ. 

ᑎᒥᐅᔪᓂᒃ ᐅᖄᕕᖃᖃᑦᑕᓕᕐᒥᔪᒍᑦ ᖃᐅᔨᒐᓱᐊᕐᓱᑕ ᐱᓇᓱᐊᖃᑎᒋᒍᓐᓇᕋᔭᕐᑕᑎᓐᓂᒃ. ᖃᐅᔨᒋᐊᕐᓯᒪᔪᒍᑦ 
ᖃᕐᔪᐃᑯᓐᓄᑦ, ᒪᑭᕝᕕᒧᓪᓗ, ᐊᑕᐅᓯᖕᖑᐸᓪᓕᐊᒐᑦᑕ ᐊᓕᐊᓇᕐᓯᕙᓪᓕᐊᔪᖅ ᓯᕗᒧᐊᖃᑎᒌᒐᑦᑕ. 

ᐱᓇᓱᒐᕐᒥᓂᒃ ᐱᒋᐅᕐᓴᔭᐅᒋᐊᓪᓛᔪᑦ 
 
ᒫᑦᔨ 28-ᖑᑎᓪᓗᒍ, ᐊᑕᐅᑦᓯᑰᕐᑎᓯᔨ ᐄᓕᐊ ᓘᔫᓐ ᒪᓐᑐᕆᐊᓪᓕᐊᓚᐅᔪᖅ ᐃᓕᓐᓂᐊᕆᐊᖃᕐᓱᓂ ᐅᕕᒃᑫᑦ 
ᑲᑉᐱᐊᓇᕐᑐᒦᑦᑐᑦ ᐃᑲᔪᕐᑕᐅᒍᓯᖏᓐᓂᒃ. ᑖᓐᓇ ᐃᓕᓐᓂᐊᑎᑦᓯᒍᑎ ᐊᑑᑎᔭᐅᒪᐅᔪᖅ ᑐᑭᓯᒪᑦᓯᐊᓂᕐᓴᐅᒍᒪᒐᑦᑕ 
ᐃᑲᔪᕈᓐᓇᓯᐊᕈᒪᑦᓱᑕᓗ ᐃᓱᒪᒥᒍᑦ ᑎᒥᒥᒍᓪᓗ ᖃᓄᐃᖕᖑᓯᐊᕆᐊᖃᕐᓂᖏᓐᓂᒃ ᐅᕕᒃᑫᑦ, 
ᐊᑐᐃᓐᓇᐅᒪᓂᕐᓴᐅᓂᐊᕋᑦᑕ  ᐃᑲᔪᕐᑕᐅᒋᐅᖃᕐᑐᖃᓕᕐᐸᑦ. ᑖᒃᑯᐊ ᐃᓕᓐᓂᐊᑎᑦᓯᒍᑏᑦ ᐱᒋᐅᕐᓴᓂᖃᓕᕐᐸᑕ 
ᓄᓇᓕᓐᓂ ᐱᖕᖑᐊᑐᓕᕆᔩᑦ ᐃᓕᓐᓂᐊᑎᑦᓯᒍᑎᐅᓛᕐᒥᔪᑦ. 
 
ᓄᓇᓕᓐᓄᑦ ᐊᕐᕕᑕᕐᓃᑦ 
 
ᓴᓪᓗᐃᑦ 
ᕕᕗᐊᕆ 26-ᒥᑦ ᒫᑦᔨ 1-ᒧᑦ; ᐃᒦᓪ ᒪᐆ ᓴᓪᓗᓕᐊᓚᐅᔪᖅ ᐅᖄᖄᑎᒋᐊᕐᑐᓱᓂ ᐳᐃᑦᔪᕋᕐᕕᐅᑉ ᒪᓕᒐᖏᓐᓂᒃ, 
ᐊᑦᑕᓇᕐᑐᒦᒌᒃᑯᑎᓂᓪᓗ, ᐃᖏᕐᕋᑎᑦᓯᒍᓯᕐᓂᒃ, ᐳᐃᑦᔪᕋᕐᑎᓯᔨᐅᑉ ᐃᓕᓐᓂᐊᕈᑎᖏᓐᓂᒃ ᐳᐃᑦᔪᕋᕐᕕᐅᓗ 
ᐊᐅᓚᑕᐅᒍᓯᖓᓂ. ᐳᐃᑦᔪᕋᕐᑎᓯᔨᐅᒐᒥ ᑰᒃᔪᐊᒥ, ᐃᒦᓪ ᐱᓇᓱᐊᖃᑦᑕᑐᖅ ᓄᓇᕕᓕᒫᒥ ᐊᑐᕐᑕᐅᒍᓐᓇᕋᔭᕐᑐᓂᒃ 
ᐳᐃᑦᔪᕋᕐᕕᖃᕐᑐᓄᑦ. 
 
ᓄᓇᓕᓯ ᐃᑲᔪᕐᑕᐅᒋᐊᖃᕐᐸᑕ ᐱᒋᐅᕐᓴᑎᑦᓯᒍᑎᑎᒍᑦ ᓴᐳᒻᒥᔭᐅᒍᒪᑉᐸᑕᓗᓐᓃᑦ, ᖃᐅᔨᒋᐊᕐᕕᐅᒍᓐᓇᓯᐊᕐᑐᒍᑦ - 
ᐃᓱᒪᒋᔭᐅᔪᓂᓪᓗ ᑐᓴᕈᒪᑦᓱᑕ ᐱᓇᓱᐊᖃᑎᖃᕈᒪᑦᓱᑕᓗ. 
 
ᑭᖑᓪᓕᒥ ᒣ 18, 2025-ᖑᓕᕐᐸᑦ ᓴᓪᓗᓕᐊᕆᐊᓪᓚᓛᕐᑐᖅ ᐱᓇᓱᑦᑎᑖᖑᕐᖃᒥᕐᒥᒃ ᓄᓇᓕᒻᒥ ᐱᖕᖑᐊᑐᓕᕆᓂᕐᒥᒃ 
ᑕᑯᓂᐊᕐᓗᓂ ᒥᐊᔨ ᐸᐱᑲᑦᑐᒥᒃ. 
 
ᐃᕗᔨᕕᒃ 
ᒫᑦᔨ 2-ᒥᑦ 5-ᒧᑦ, ᐃᒦᓪ ᐃᓄᔨᕕᒻᒦᓚᐅᔪᒧᖅ ᐱᓇᓱᑦᑎᑖᕐᖃᒥᕐᒥᒃ ᐱᖕᖑᐊᑐᓕᕆᓂᕐᒥᒃ ᓘᑲᓯ ᐃᔦᑦᑐᒥᒃ 
ᐃᓕᓐᓂᐊᑎᑦᓯᒋᐊᕐᑐᓱᓂ. ᐃᕗᔨᕕᓕᐊᕆᐊᓪᓚᓛᕐᑐᖅ ᐊᐅᓪᓚᓴᐅᑎᒋᒋᐊᖃᓚᐅᔪᒐᒥ ᓯᓚ ᐱᑦᔪᑎᐅᑎᓪᓗᒍ.  
ᒣ 23-ᒥ ᐃᕗᔨᕕᓕᐊᓛᕐᑐᖅ ᐃᓕᓐᓂᐊᑎᑦᓯᒋᐊᕐᑐᕆᐊᓪᓚᓗᓂᓗ ᓴᐳᒻᒥᒋᐊᕐᑐᓗᓂᓗ. 
 
ᐳᕕᕐᓂᑐᖅ 
ᒫᑦᔨ 13-ᒥᑦ 17-ᒧᑦ, ᐃᓕᐊ ᓘᔫᓐ ᑕᑯᓂᐊᓚᐅᔪᖅ ᓄᓇᓕᒻᒥ ᐱᖕᖑᐊᑐᓕᕆᓂᕐᒥᒃ ᐊᑕᐅᑦᓯᑰᕐᑎᓯᔨᒥᒃ 
ᑲᑎᓯᑦᓱᓂᓗ ᕙᓃᑕ ᐅᐃᑖᓗᑦᑐᒥᒃ ᐆᑦᑐᕋᕐᓂᖃᕐᑎᓗᒋᑦ ᐅᑭᐅᕐᑕᑐᒥ ᐱᖕᖑᐊᓂᕐᒧᐊᓄᑦ ᖃᐅᔨᓴᕐᓱᓂ 
ᐱᒋᐅᕐᓴᓂᐅᓲᑦ ᐊᒥᓱᖕᖑᕆᐊᕈᓐᓇᒪᖔᑕ ᐱᓇᓱᐊᖃᑎᖃᕐᓗᑎᒃ ᐊᓯᖏᓐᓂ ᓄᓇᓕᓐᓂ ᐱᖕᖑᐊᑐᓕᕆᓂᕐᒥᒃ 
ᐊᑕᐅᑦᓯᑰᕐᑎᓯᔨᓂᒃ. 

ᐅᒥᐅᔭᖅ 
ᐁᕆᓕ 30-ᒥ, ᐃᓕᐊ ᓘᔫᓐ ᑕᑯᓂᐊᓚᐅᔪᖅ ᐱᖕᖑᐊᑐᓕᕆᓂᕐᒥᒃ ᓄᓇᓕᒻᒥ ᐊᑕᐅᑦᓯᑰᕐᑎᓯᔨᑖᕐᖃᒥᕐᒥᒃ, 
ᐊᑯᓕᐊᖅ ᐊᓄᒑᕐᒥᒃ, ᐃᑲᔪᕆᐊᕐᓱᒍ ᐱᖕᖑᐊᑐᓕᕆᒍᑎᓂᒃ ᐊᑐᐃᓐᓇᕈᕐᑎᖃᑎᒋᑦᓱᒍᓗ ᐊᓪᓓᑦ ᐱᖕᖑᐊᕈᑎᖏᑦᑕ 
ᐆᑦᑐᕋᕐᑕᐅᓂᒋᓛᕐᑕᖓᓄᑦ ᒣᖑᓕᕐᐸᑦ. 
 
ᐱᓇᓱᑦᑏᑦ ᖃᓄᐃᓕᖓᓂᖏᑦ 

ᐱᓇᓱᑦᑏᓂᐊᕐᓂᑯᑦᑎᓄᑦ, ᐃᑭᑦᑐᓄᑦ ᓄᓇᓕᓐᓄᑦ ᐅᐸᐅᑎᓯᒪᔪᒍᑦ ᑕᕐᕿᓂ ᐊᓂᒍᕐᑐᓂ. ᓄᓇᓕᓐᓅᑦ 
ᐅᐸᐅᑎᖃᑦᑕᓂᖅ ᑲᔪᓯᒋᐊᓪᓚᓛᕐᑐᖅ ᐅᑭᐅᕐᑕᑐᒥᐅᑦ ᐱᖕᖑᐊᓂᕐᔪᐊᖏᓐᓄᑦ ᐆᑦᑐᕋᕐᓃᑦ ᐱᔭᕇᕐᓯᒪᓕᕐᐸᑕ. 
ᖃᐅᔨᒪᒍᑦᓯ “ᐱᖕᖑᐊᑐᓕᕆᓂᕐᒥᒃ ᑐᑭᒧᐊᑦᑎᓯᔨ ᐱᓇᓱᐊᖃᑎᖃᖃᑦᑕᖏᓐᓇᓂᐊᕐᒪᑦ ᐱᓇᓱᑦᑐᓕᕆᕕᒻᒥᒃ 
ᐱᓇᓱᑦᑎᓴᕐᓯᐅᓗᓂ ᐱᖕᖑᐊᑐᓕᕆᓂᕐᒥᒃ ᐱᓇᓱᑦᑎᐅᖃᑎᐅᒐᔭᕐᑐᒥᒃ. 

ᓄᓇᓕᓐᓂ ᐱᖕᖑᐊᑐᓕᕆᓂᕐᒥᒃ ᐊᑕᐅᑦᓯᑰᕐᑎᓯᔩᑦ ᐱᒋᐅᕐᓴᔭᐅᓂᖓ 

ᐅᖓᕙᒥ ᐱᖕᖑᐊᑐᓕᕆᓂᕐᒥᒃ ᐊᑕᐅᑦᓯᑰᕐᑎᓯᔩᑦ ᓄᓇᓕᓐᓂ ᐱᒋᐅᕐᓴᔭᐅᓛᕐᒪᑕ ᔫᓂᐅᑉ ᓈᓂᖓᓂ, 
ᑕᓯᐅᔭᕐᔪᐊᒥᐅᑉ ᐱᒋᐅᕐᓴᔭᐅᓂᖃᕐᒥᑎᓪᓗᒋᑦ ᔪᓓᖑᓕᕐᐸᑦ. ᓄᓇᓕᓐᓂ ᐱᖕᖑᐊᑐᓕᕆᓂᕐᒥᒃ ᐊᑕᐅᑦᓯᑰᕐᑎᓯᔩᑦ 
ᐱᒋᐅᕐᓴᔭᐅᒍᒪᖃᑦᑕᒪᑕ ᒫᓐᓇᐅᑎᓪᓗᒍ ᐊᑐᐃᓐᓇᕈᕐᑎᑐᒍᑦ ᐃᓕᓐᓂᐊᑎᑦᓯᒍᑎᒋᓛᕐᑕᑎᓐᓂᒃ. 

ᐅᑯᐊ ᐃᓕᓐᓂᐊᑎᑦᓯᒍᑎᐅᓛᕐᑎᓗᒋᑦ ᐸᕐᓇᑕᐅᓯᒪᔪᑦ: 
• ᓱᖃᑦᓯᑎᑦᓯᔨᐅᓂᕐᒥᒃ ᐱᒋᐅᕐᓴᓂᖅ 
• ᐅᐃᒪᓇᕐᑐᓯᐅᑏᑦ ᓯᕗᓪᓕᐹᑦ 
• ᐱᖕᖑᐊᑐᓕᕆᓂᕐᒥᒃ ᖃᓄᐃᖕᖏᓯᐊᕐᑐᒥᒃ ᐱᓇᓱᐊᕐᕕᖃᕐᓂᖅ 
• ᐊᑦᔨᒌᖕᖏᑐᓂᒃ ᑮᓇᐅᔭᓂᒃ ᑐᑦᓯᕋᐅᑎᓕᐅᕈᓰᑦ 
• ᐃᓱᒪᒃᑯᑦ ᖃᓄᐃᖕᖏᓯᐊᕆᐊᖃᕐᓂᒥᒃ ᖃᐅᔨᓴᕐᓂᖅ 
• ᓄᓇᓕᒻᒧᑦ ᐃᓚᐅᓂᕐᒧᑦ ᐸᕐᓇᓂᖅ 
• ᐱᖕᖑᐊᑐᓕᕆᓂᕐᒥ ᐅᕕᒃᑲᓄᑦ ᐱᓇᓱᒐᑦᓭᑦ 
• ᓄᓇᕕᒻᒥ ᐅᐱᕐᖔᒥ ᒪᙯᑎᑕᐅᕖᑦ ᑮᓇᐅᔭᖃᕐᑎᑕᐅᒍᑎᖏᑦ 

 
ᐱᖕᖑᐊᑐᓕᕆᓂᕐᒥᒃ ᒥᕐᖑᐃᓯᕐᕕᓕᕆᓂᕐᒥᓗ ᑲᑐᑦᔨᖃᑎᒌᓐᓂᖓ ᓄᓇᕗᒻᒥ ᐅᕕᒃᑲᓂᒃ ᐃᓕᓐᓂᐊᑎᑦᓯᓂᖃᓛᕐᑐᑦ 
ᐃᖃᓗᓐᓂ, ᓄᓇᕗᒻᒥ ᔫᓂ 9 ᐱᓇᓱᐊᕈᓯᖓᓂ. ᒫᓐᓇᐅᑎᓪᓗᒍ ᓄᓇᓕᓐᓂ ᐱᖕᖑᐊᑐᓕᕆᓂᕐᒥᒃ 
ᐊᑕᐅᑦᓯᑰᕐᑎᓯᔨᓂᒃ ᐅᐸᐅᑎᒍᒪᒐᔭᕐᑐᓂᒃ ᕿᓂᖃᑦᑕᑐᒍᑦ ᓱᖃᑦᓯᑎᑦᓯᔨᓂᓪᓗ, ᐅᕕᒃᑲᐅᓂᕐᓴᓂᒃ 
ᐱᖕᖑᐊᑐᓕᕆᓂᕐᒥᒃ ᐱᓇᓱᐊᕐᐸᑐᑦ ᐱᒍᓐᓇᓂᖃᕐᑖᖁᑦᓱᒋᑦ ᐅᐃᒪᓇᕐᑐᓯᐅᕈᓯᕐᓂᓗ ᓯᕗᓪᓕᐹᓂᒃ 
ᐃᓕᓐᓂᐊᖃᑎᐅᓗᑎᒃ. ᒣᑉ ᐱᓇᓱᐊᕈᓯᖓᑕ ᓯᕗᓪᓕᐹᖓᓂ ᐃᓚᐅᒍᒪᒐᔭᕐᑐᓂᒃ ᐊᐱᕆᓚᐅᔪᒍᑦ ᑕᕐᕿᐅᑉ ᓈᓂᖓᓂ 
ᑭᓇᒃᑰᓛᕐᒪᖔᑕ ᓱᕐᖁᐃᓯᒍᓐᓇᓛᕐᑐᒍᑦ. 
 

CIRQINIQ ᓯᕿᓂᖅ 

2025-ᒥ ᐅᑭᐅᒥ ᓄᓇᓕᓐᓄᑦ ᐊᕐᕕᑕᖃᑦᑕᓃᑦ ᐱᔭᕇᕐᓯᒪᓕᕐᑐᑦ ᐅᑯᐊ ᓄᓇᓖᑦ ᐅᐸᑦᑕᐅᓚᐅᔪᑦ: 

ᑰᒃᔪᐊᖅ – ᔭᓄᐊᕆ 28-ᒥᑦ ᕕᕗᐊᕆ 13-ᒧᑦ 
ᐅᒥᐅᔭᖅ – ᕕᕗᐊᕆᐅᑉ ᕿᑎᖓᓂ 
ᑕᓯᐅᔭᖅ – ᒫᑦᔨ 25-ᒥᑦ ᐁᕆᓕ 7-ᒧᑦ 
ᑲᖏᕐᓱᖅ – ᒫᑦᔨ 26-ᒥᑦ ᐁᕆᓕ 8-ᒧᑦ 
ᖁᐊᕐᑕᖅ – ᐁᕆᓕ 2-ᒥᑦ 15-ᒧᑦ 

ᓯᕿᓂᖅ ᐱᒋᐅᕐᓴᑎᑦᓯᓂᖃᓲᖑᒻᒥᔪᖅ ᓄᑲᕐᓯᓄᑦ ᐃᓕᓐᓂᐊᑎᑦᓯᔨᓄᑦ. ᐃᓕᓐᓂᐊᑎᑕᐅᓛᓕᕐᒥᔪᑦ Cirkaskina 
ᒪᓐᑐᕆᐊᓪ ᓴᓂᐊᓂ ᒣ 8-ᒥᑦ 12-ᒧᑦ, ᐊᓕᐊᓱᑦᑐᒍᑦ ᑕᓪᓕᒪᓂᒃ ᓄᑲᕐᓯᓂᒃ ᐃᓕᓐᓂᐊᑎᑦᓯᔨᐅᓲᓂᒃ ᐃᓚᐅᔪᖃᓛᕐᒪᑦ: 

• ᐅᒥᐅᔭᖅ: ᓄᕇᑯ ᑐᒃᑐ, ᓯᓖᓇ ᑐᒃᑐ 
• ᐳᕕᕐᓂᑐᖅ: ᓓᓇ ᕿᓐᓄᐊᔪᐊᖅ 
• ᑰᒃᔪᐊᖅ: ᓵᓕ ᓵᓐᑕ 
• ᑲᖏᕐᓱᐊᓗᒃᔪᐊᖅ: ᐳᐊᓯ ᒧᐊᑲᓐ 

 

ᓄᑲᕐᓰᑦ ᐃᓕᓐᓂᐊᑎᑦᓯᔩᑦ ᐆᑦᑐᕋᖃᑦᑕᒥᔪᑦ ᓄᓇᓕᓐᓂ ᑲᑎᒪᐊᕈᓯᖃᕐᑎᓯᓂᕐᒥᒃ ᓄᓇᓕᒻᒥᓂ ᑖᒃᑯᐊ 
ᑕᑯᓐᓇᐅᔭᕐᑕᐅᓂᐅᓲᑦ ᑲᔪᓯᑎᑦᓱᒋᑦ. ᐃᓕᓐᓂᐊᑎᑕᐅᒋᐊᓪᓚᓛᕐᒥᔪᑦ ᑰᒃᔪᐊᒥ ᐅᐱᕐᖔᖅ ᒪᙯᑎᑦᓯᕖᑦ ᐅᕕᒃᑲᓄᑦ 
ᐱᒋᐊᖕᖏᓂᖏᓐᓂ. 

ᐅᐱᕐᖔᒥ ᐅᕕᒃᑲᓂᒃ ᒪᙯᑎᑦᓯᕖᑦ ᐊᑐᑎᓛᕐᑐᑦ ᑰᒃᔪᐊᒥ ᔫᓂ 22-ᒥᑦ 28-ᒧᑦ, ᐅᖓᕙᒥᐅᑦ ᐅᕕᒃᑫᑦ 
ᐃᓚᐅᓛᕐᑐᑦ. ᖃᕆᑕᐅᔭᒃᑯᑦ ᐃᓚᐅᒍᒪᐅᑎᓂᒃ ᓄᐃᑦᓯᓚᐅᔪᒍᑦ ᐁᕆᓕᐅᑎᓪᓗᒍ, ᐃᓚᐅᒍᒪᐅᑎᒥᓂᒃ 
ᑎᑭᑎᑦᓯᖃᑦᑕᑐᑦ ᐊᒥᓱᖕᖑᐸᓪᓕᐊᔪᑦ. 

ᑐᑭᓯᑎᑦᓯᒍᑎᓕᒫᑦ (ᐊᓪᓚᓯᒪᔪᑦ) ᓄᓇᓕᓐᓂ ᓂᕕᖓᑎᑕᐅᖃᑦᑕᑐᑦ, Facebook-ᑯᓪᓗ ᓄᐃᑎᑕᐅᑦᓱᑎᒃ 
ᐅᖄᒍᑎᐅᓯᒪᑦᓱᑎᓪᓗ ᑐᑦᑕᕕᒃᑯᑦ. 

 

ᐅᑭᐅᕐᑕᑐᒥ ᐱᖕᖑᐊᓂᕐᔪᐊᑦ 

ᐅᑭᐅᕐᑕᑐᒥ ᐱᖕᖑᐊᓂᕐᔪᐊᑦ ᐊᑑᑎᓛᓕᕐᒥᔪᑦ Whitehorse-ᒥ, Yukon-ᒥ ᒫᑦᔨ 8-ᒥᑦ 15-ᒧᑦ, 2026. 
 
ᑎᑭᑕᐅᓯᒪᓛᕐᑐᑦ ᑐᑭᓯᑎᑦᓯᒍᑎᖏᑦ 
ᒫᓐᓇ ᐱᒋᐊᕐᑎᓗᒍ ᐅᑭᐅᕐᑕᑐᒥ ᐱᖕᖑᐊᓂᕐᔪᐊᓄᑦ ᑲᑎᒪᓃᑦ ᐊᑑᑎᓂᕆᓛᕐᑕᖓᓄᑦ ᔫᓂ 17-ᒥᑦ 19-ᒧᑦ  
Whitehorse-ᒥ, ᑕᕐᕿᑕᒫᑦ ᑲᑎᒪᖃᑦᑕᑐᒍᑦ ᑲᑎᒪᖃᑎᖃᕐᓱᑕ ᐅᐸᑦᑕᐅᓛᕐᑐᓂᒃ ᐱᓪᓗᑯᒋᐊᓕᓕᕆᔨᓂᓪᓗ 
ᑲᑎᖕᖓᔨᓂᒃ. 
 
ᐅᑭᐅᕐᑕᑐᒥ ᐱᖕᖏᐊᓂᕐᔪᐊᓂᓕᐊᕐᑐᓄᑦ ᖃᖓᑦᑕᔫᑦ ᐊᑦᑕᑐᕐᑕᐅᓛᕐᑐᑦ 
ᐅᖄᖃᑎᖃᕆᐊᖕᖓᓯᒪᓕᕐᑐᒍᑦ ᐃᓄᐃᑦ ᖃᖓᑦᑕᔫᖏᓐᓂᒃ, ᑐᑭᑖᓚᐅᔪᒍᑦ ᐱᖕᖑᐊᑎᕗᑦ ᐊᑐᓛᕐᓂᖏᓐᓂᒃ 
ᐳᔪᕐᑐᓕᒻᒥᒃ 737-700-ᒥᒃ ᖃᖓᑦᑕᔫᒥᒃ Canadian North-ᑯᑦ ᖃᖓᑦᑕᔫᖓᓂᒃ, ᐱᖕᖑᐊᕆᐊᕐᑐᑐᓕᒫᑦ 
ᐃᓂᖃᑦᓯᐊᓛᕐᒪᑕ, ᐃᓚᖏᑦ ᙯᕐᖁᔭᐅᓯᒪᔪᓪᓗ. ᐃᓚᒋᔭᐅᔪᓄᑦ ᑕᑯᓐᓇᕆᐊᕈᒪᔪᓄᓪᓗ ᙯᕐᖁᔨᒍᑏᑦ 
ᓯᑦᑎᒻᐱᕆᐅᑉ ᓈᓂᖓᓂ ᐊᑐᐃᓐᓇᐅᓛᕐᑐᑦ, ᑐᓴᕐᑎᓯᓕᑐᐊᕈᑦᑕ ᑭᓇᒃᑯᑦ ᐱᖕᖑᐊᕆᐊᕐᑐᓛᕐᒪᖔᑕ. 
 
ᐊᓐᓄᕌᑦ 
ᐊᑭᑦᑐᕋᐅᑎᑎᑦᓯᒍᑎᖃᓚᐅᔪᒍᑦ ᐊᑎᒋᓕᐅᕐᑎᓂᒃ ᐱᖕᖑᐊᑎᓂᓪᓗ ᐊᓐᓄᕌᓕᐅᕐᑎᓂᒃ ᒫᑦᔨᐅᑉ ᐱᒋᐊᕐᓂᖓᓂ 
ᐃᓱᓕᓚᐅᔪᖅ. ᐊᓕᐊᓱᑦᑐᒍᑦ ᑐᓴᕐᑎᓯᒋᐊᒥᒃ ᕕᑦᑑᔨᐊ ᐅᑉᐱᒃ ᐊᓐᓄᕌᓕᐅᕆᓛᕐᑐᖅ ᓄᓇᕕᒃ-ᑯᐯᒃ 
ᐱᖕᖑᐊᑎᖏᓐᓂᒃ 2026-ᒥ ᐱᖕᖑᐊᓂᐅᓛᕐᑐᒧᑦ. ᑲᑎᖃᑎᒋᒋᐊᖕᖓᓯᒪᔭᕗᑦ, ᐊᖏᓂᖏᓐᓂᒃ ᐅᖄᖃᑎᒌᑦᓱᑕ 
ᑲᑎᒋᐊᓪᓚᓚᐅᔪᒍᑦ ᐁᕆᓕ 10-ᖑᑎᓪᓗᒍ ᒪᓐᑐᕆᐊᒻᒥ ᕕᓕᑉ ᓯᐊᓲᓐ ᐃᓚᐅᑎᓪᓗᒍ ᐊᒻᒪᓗ ᐄᒪ ᑫᓐ. 
ᒥᕐᓱᕆᐊᖕᖓᓯᓛᕐᑐᖅ ᔫᓂᒥ ᐊᖑᑎᓯᐅᑏᑦ ᐊᕐᓇᓯᐅᑏᓪᓗ ᐊᑎᒌᑦ ᕿᒥᕐᕈᔭᐅᒍᓐᓇᓛᕐᑐᑦ ᑲᑎᕕᒃ ᓄᓇᓕᓕᒫᑦ 
ᑲᑎᖕᖓᔨᖏᓐᓄᑦ. ᐁᕆᓕ 11-ᒥ ᕕᓕᑉ ᑲᑎᓯᓚᐅᔪᒻᒥᔪᖅ, ᐱᖕᖑᐊᑎᓂᒃ ᐊᓐᓄᕌᓕᐅᕐᑎᐅᓛᕐᑐᒥᒃ, ᑖᒃᑯᐊ 
ᐱᖕᖑᐊᑎᓂᒃ ᐊᓐᓄᕌᓕᐅᕐᑎᐅᓲᑦ Lachine-ᒥᐅᑦ, ᑯᐯᒻᒥ. ᑖᒃᑯᐊ ᑕᑯᓂᐊᕐᑕᐅᓚᐅᔪᑦ ᐊᓪᓚᕕᖓᓂᒃ 
ᕿᒥᕐᕈᒋᐊᕐᑐᓱᑎᒃ ᐊᓐᓄᕌᓕᐅᕐᕕᒋᓲᖓᓂᓗ, ᐅᖃᒍᑎᖃᓚᐅᔪᑦ ᓴᓇᒻᒪᐅᒍᓐᓇᑐᓂᒃ ᖃᓄᐃᓕᖓᐅᑎᐅᒋᐊᓕᓐᓂᓗ 

ᐱᕕᑦᓴᖓᓂᓪᓗ. ᐅᖄᖄᑎᒌᒋᐊᓪᓚᓛᕐᑐᒍᑦ ᑐᓴᕐᑎᓯᒍᑎᒋᒍᓐᓇᓛᕐᑕᕗᑦ ᓄᓇᓕᓕᒫᑦ ᑲᕙᒪᖓᑕ ᑲᑎᖕᖓᔨᖏᓐᓄᑦ 
ᑲᑎᒪᓕᕐᐸᑕ. ᓯᑦᑎᒻᐱᕆ 2025 ᓈᓂᖓᓂ ᐱᒋᐊᓛᕐᑐᑦ. 
 
ᑐᓂᕐᕈᑏᑦ 
ᐱᓪᓗᑯᒋᐊᓕᓕᕆᓂᕐᒥᒃ ᑐᑭᒧᐊᑦᑎᓯᔨ ᐹᑦᒥᖕᑕᕐᓂᒥᒃ ᑯᐯᒻᒥ, ᑭᕆᔅᑎᐊᓐ ᑭᐴᕐ, ᑐᓂᕐᕈᑎᑦᓴᒥᓂᒃ ᒪᓂᔨᓯᒪᔪᖅ 
ᐊᑦᔨᒌᖕᖏᑐᓂᒃ (ᓄᑖᓂᒃ ᐊᑦᑐᓕᓐᓂᓗ) ᐹᑦᒥᖕᑕᕈᑎᓂᒃ, ᐊᓐᓄᕌᓂᓪᓗ ᐁᑦᑐᑑᑎᒋᓛᕐᑕᑎᓐᓂᒃ ᓄᓇᓕᓐᓂ 
ᓇᓪᓕᑳᔭᐅᓯᒪᔪᓄᑦ. ᐃᓚᐅᓚᐅᔪᒻᒥᔪᖅ ᐃᓄᑦᔪᐊᒥ ᐹᑦᒥᖕᑕᓐᒥᒃ ᐆᑦᑐᕋᕐᑎᓗᒋᑦ. 
 
ᐱᖕᖑᐊᓂᕐᒧᑦ ᐆᑦᑐᕋᕐᓃᑦ 2025  
ᒫᑦᔨᒥᓂᑦ ᓯᑕᒪᕕᑦᓱᑎᒃ ᐆᑦᑐᕋᕐᓂᓂᒃ ᐊᑑᑎᓯᒪᓕᕐᑐᑦ: 
ᒫᑦᔨ 14-17: ᑕᓪᓗᓂᒃ ᐊᑐᕐᓂᖅ ᑲᖏᕐᓱᐊᓗᒃᔪᐊᒥ, ᐊᒻᒪᓗ ᐊᒥᓲᖕᖏᑐᑦ ᐆᑦᑐᕋᕐᓱᑎᒃ ᑰᒃᔪᐊᒥ ᒫᑦᔨ 31-ᒥᑦ 
ᐁᕆᓕ 1-ᒧᑦ. 
ᐁᕆᓕ 4-7: ᓵᒥ ᐸᑦᑕᒥᒃ ᑲᑕᑦᑎᓯᑦᑌᓕᓂᖅ ᐃᓄᑦᔪᐊᒥ ᐊᑑᑎᔭᐅᓚᐅᔪᖅ. 
ᐁᕆᓕ 11-14: ᐹᑦᒥᖕᑕᓐ ᐃᓄᑦᔪᐊᒥ ᐊᑑᑎᔭᐅᓚᐅᔪᖅ.  
ᒣ 2-5:, ᐅᑭᐅᕐᑕᑐᒥ ᐱᖕᖑᐊᕈᓰᑦ ᑲᖏᕐᓱᔪᐊᒥ ᐊᑑᑎᔭᐅᓚᐅᔪᖅ. 

ᑲᑎᑦᓱᒋᑦ, 100 ᐱᖕᖑᐊᑏᑦ, 9 ᐱᒋᐅᕐᓴᑎᑦᓯᔩᑦ ᐊᒻᒪᓗ 3 ᐱᓇᓱᑦᑏᑦ ᐆᑦᑐᕋᕐᓂᓂ ᐃᓚᐅᓚᐅᔪᔪᑦ. 

ᑎᑭᑎᑦᓯᕕᐅᓯᒪᔪᒍᑦ 208-ᓄᑦ ᐃᓚᐅᒍᒪᔪᓄᑦ ᐅᑭᐅᕐᑕᑐᒥ ᐱᖕᖑᐊᓂᕐᔪᐊᓄᑦ ᐆᑦᑐᕋᕐᓂᓄᑦ. 33 ᐱᖕᖑᐊᑎᓂᒃ 
ᐃᑲᔪᕐᑎᐅᒍᒪᔪᑦ/ᑲᒪᔨᒻᒪᕆᐅᒍᒪᔪᑦ, 167 ᐱᖕᖑᐊᑎᐅᒍᒪᔪᑦ (22 ᑕᓪᓗᓂᒃ ᐊᑐᕐᑐᑦ, 19 ᐸᑦᑕᒥᒃ ᑲᑌᔫᕐᑐᑦ 
ᓵᒥ, 31 ᐹᑦᒥᖕᑕᓐ, 27 ᐅᑭᐅᕐᑕᑐᒥ ᐱᖕᖑᐊᕈᑏᑦ ᐊᒻᒪᓗ 68 ᐊᓪᓓᑦ ᐱᖕᖑᐊᕈᑎᖏᓐᓄᑦ) ᐊᒻᒪᓗ 8 
ᐃᓗᕐᖁᓯᕐᒥᒃ ᓴᕐᕿᔮᕐᑎᓯᓂᕐᒧᑦ. 

ᓇᑯᕐᒦᒪᕆᑦᑐᒍᑦ ᐱᓇᓱᐊᖃᑎᐅᖃᑦᑕᑐᓕᒫᓂᒃ ᐆᑦᑐᕋᕐᓂᓂᒃ ᐱᖕᖑᐊᑎᓂᓪᓗ ᐱᕕᑦᓴᖃᕐᑎᓯᖃᑦᑕᑐᓂᒃ 
ᐊᓕᐊᓱᑦᓱᑎᒃ ᐱᖕᖑᐊᖃᑎᐅᖃᑦᑕᒪᑕ. ᓇᑯᕐᒦᒥᑦᓱᑕᓗ ᐃᓄᐃᑦ ᖃᖓᑦᑕᔫᖏᓐᓂᒃ, ᓄᓇᓖᑦ ᑲᕙᒫᐱᖏᓐᓂᒃ, 
ᐃᒐᔨᓂᒃ ᓂᕆᑎᑦᓯᔨᓂᓪᓗ, ᐃᓕᓐᓂᐊᕖᑦ ᐊᐅᓚᑦᓯᓂᓕᕆᔨᖏᓐᓂᒃ ᐱᓇᓱᑦᑎᖏᓐᓂᓗ, ᐅᓐᓄᐊᒥ 
ᐱᕋᔭᑦᑎᓯᑦᑌᓕᔨᓂᒃ, ᐃᑲᔪᕐᑎᓂᒃ, ᐅᓯᑲᑦᑕᑎᓂᒃ ᓄᓇᓕᓐᓂᓗ ᐊᑕᐅᑦᓯᑰᕐᑎᓯᔨᓂᒃ ᑕᒪᒃᑯᓂᖓ 
ᐊᑑᑎᓚᕿᒍᓐᓇᑎᑦᓯᓚᐅᕐᒪᑕ. 

ᖃᕆᑕᐅᔭᒃᑯᑦ ᐃᓚᐅᒍᒪᐅᑎᓕᐅᕐᓂᖅ ᐱᖕᖑᐊᑎᓄᑦ ᐃᓗᕐᖁᓯᕐᒥᓗ ᓴᕐᕿᔮᕐᑎᓯᒍᒪᔪᓄᑦ 
ᑐᖓᓕᐊᓂ ᐃᓗᕐᖁᓯᕐᒥᒃ ᓴᕐᕿᔮᕐᑎᓯᒍᒪᔪᑦ ᐱᒍᒪᐅᑎᖏᑦ ᐊᑐᐃᓐᓇᐅᑎᑕᐅᒋᐊᓪᓚᓚᐅᔪᑦ ᖃᕆᑕᐅᔭᒃᑯᑦ 
ᐃᓱᓕᕝᕕᖃᕐᓱᑎᒃ ᒣ 9-ᒥᒃ. ᑲᑎᑦᓱᒋᑦ ᖁᓕᐅᖕᖏᒐᕐᑐᓂᒃ ᑎᑭᑎᑦᓯᕕᐅᓯᒪᔪᒍᑦ. ᐱᖓᓲᔪᕐᑑᒍᓐᓇᓛᕐᑐᑦ 
ᐅᓄᕐᓂᐸᐅᑎᓪᓗᒍ. ᑌᒃᑯᐊ ᑕᑯᓐᓇᑕᐅᒐᔭᕐᑐᓂᒃ ᑎᑭᑎᑦᓯᒣᑦᑑᖏᓐᓇᑐᑦ ᑎᑭᑎᑦᓯᒋᐊᖃᓕᕐᑐᑦ. 
ᑐᑦᓯᕋᐅᑎᓕᐅᕐᓯᒪᔪᓂᒃ ᖃᐅᔨᒋᐊᕐᕕᖃᓛᕐᑐᒍᑦ ᖃᓄᐃᓘᓛᕐᓂᑎᓐᓂᒃ ᑐᓴᕐᑎᓗᒋᑦ. ᐱᔭᕇᕋᓱᐊᕐᒥᔪᒍᑦ 
ᐱᖕᖑᐊᑐᓕᕆᓂᒃᒥᒃ ᓯᕗᓕᕐᑎᒋᓛᕐᑕᑎᓐᓂᒃ ᑲᒪᔨᒻᒪᕆᓐᓂᓗ ᑕᕐᕿᓂ ᙯᔪᓂ ᐱᔭᕇᕐᓯᒪᒋᐊᓖᑦ. 
 
ᓴᕝᕕᒥᐅᑕᓕᐅᓕᐅᑎᓂᖅ 
ᒣ 12-ᖑᑎᓪᓗᒍ, ᐅᒃᑯᐃᓯᓚᐅᕐᑐᒍᑦ ᓴᕝᕕᒥᐅᑕᓕᐅᓕᐅᑎᓂᕐᒥᒃ, ᓄᓇᕕᒻᒥᐅᓂᒃ ᑕᑯᒥᓇᕐᑐᓕᐅᕐᑎᓂᒃ 
ᐊᓪᓚᖑᐊᕐᓯᒪᔭᒥᓂᒃ ᑐᓂᔨᖁᑦᓱᒋᑦ ᓄᓇᕕᒻᒥᐅᑦ ᐱᖕᖑᐊᑎᖏᑦᑕ ᓴᕝᕕᒥᐅᑕᕆᒐᔭᕐᑕᖓᓂᒃ 2026-ᒥ 
ᐅᑭᐅᕐᑕᑐᒥ ᐱᖕᖑᐊᓂᕐᔪᐊᓂ. ᓄᓇᕕᒻᒥᐅᑦ ᐱᖕᖑᐊᑎᖏᑦ ᓯᕗᓪᓕᐹᒥ ᐃᓚᐅᔫᓪᓚᕆᓛᓕᕐᑐᑦ ᐅᑭᐅᕐᑕᑐᒥ 
ᐱᖕᖑᐊᓂᕐᔪᐊᓄᑦ. ᐊᕐᕌᒍᓂᒃ ᐊᒥᓱᓂᒃ ᐅᒃᐱᖑᐊᒥᒃ ᓇᓗᓀᒃᑯᑕᖃᓲᖑᒻᒪᑕ ᐱᖕᖑᐊᑎᕗᑦ ᐃᓚᐳᔫᓪᒪᕆᓛᓕᕐᑕ 
ᐅᑭᐅᕐᑕᑐᒥ ᐱᖕᖑᐊᓂᕐᔪᐊᓄᑦ, ᓄᓇᕕᒻᒥᐅᑦ ᑕᑯᒥᓇᕐᑐᓕᐊᕕᓂᖏᓐᓂᒃ ᓄᐃᑕᑎᑦᓯᒍᒪᔪᒍᑦ ᐊᑦᔨᐅᖏᑦᑐᒥᒃ 
ᓄᓇᓕᓕᒫᑦᑎᓂᒃ ᓴᕐᕿᔮᕐᑎᓯᒐᔭᕐᑐᒥᒃ. ᔫᓂ 20 ᑎᑭᓪᓗᒍ ᐊᓪᓚᖑᐊᕐᑕᐅᔪᓂᒃ ᐱᑎᑕᐅᒍᓐᓇᖃᑦᑕᓚᖓᔪᒍᑦ. 

ᐅᑭᐅᕐᑕᑐᒥ ᐱᖕᖑᐊᓂᕐᔪᐊᒥᑦ ᐊᑦᔨᖑᐊᓂᒃ ᑕᑯᕚᕐᑕᓂᖅ 
2024-ᒥ ᐱᖕᖑᐊᑎᓕᒫᑦ ᐅᑭᐅᕐᑕᑐᒥ ᐱᖕᖑᐊᓂᕐᔪᐊᖃᕐᑎᓗᒍ ᐊᑦᔨᓕᐊᕕᓃᑦ ᐱᖕᖑᐊᑏᑦ, ᐃᓗᕐᖁᓯᕐᒥᒃ 
ᓴᕐᕿᔮᕐᑎᓯᔩᑦ, ᐱᖕᖑᐊᑎᓂᒃ ᐃᑲᔪᕐᑏᑦ ᑲᒪᔨᒻᒪᕇᓪᓗ ᐊᑐᓂᑦ ᓄᓇᓖᑦ ᑲᕙᒫᐱᖏᑦᑕ ᐊᓪᓚᕕᖏᓐᓄᑦ 
ᐊᐅᓪᓚᑎᑕᐅᓚᐅᔪᑦ. ᐱᒻᒣᑑᒍᑦᓯ ᖃᐅᔨᒋᐊᕐᕕᐅᒍᓐᓇᑐᒍᑦ. 
 
ᐱᓇᓱᐊᕐᑕᐅᓛᓕᕐᒥᔪᑦ  

ᐱᖕᖑᐊᕈᓯᕐᓂᒃ ᓱᓇᓪᓗᑰᓂᖏᓐᓂᒃ ᐱᒋᐅᕐᓴᓂᖅ: ᐱᒋᐅᕐᓴᓂᐅᒐᔭᕐᑐᓂᒃ ᐸᕐᓇᑐᒍᑦ ᐊᕐᕌᒍᓕᒫᒥ ᐱᖕᖑᐊᕈᑏᑦ 
ᓱᓇᓪᓗᑰᓂᖏᒍᑦ ᐊᓪᓗᓕᔭᕐᓂᖅ, ᓵᒥ ᐸᑦᑕᒥᒃ ᑲᑌᔫᕐᓂᖅ, ᐹᑦᒥᖕᑕᓐ, ᐅᑭᐅᕐᑕᑐᒥ ᐱᖕᖑᐊᕈᑏᑦ ᐊᓪᓓᓗ 
ᐱᖕᖑᐊᕈᑎᖏᑦ. ᐱᓇᓱᐊᕈᓯᕐᓂ ᙯᔪᓂ ᐱᒋᐅᕐᓴᑎᑦᓯᒍᑎᑦᓭᑦ ᐅᓪᓗᖁᑎᖏᓪᓗ ᐱᔭᕇᕐᑕᐅᓛᕐᑐᑦ, ᔫᓂ  
2025-ᒥ ᐱᒋᐊᕋᔭᕐᑎᓗᒋᑦ. 

ᐃᓗᕐᖁᓯᕐᑎᒍᑦ ᐱᒋᐅᕐᓴᓃᑦ: ᓇᓪᓕᑳᔭᐅᒌᕐᓯᒪᓕᑐᐊᕐᐸᑕ, ᐸᕐᓇᑐᒍᑦ ᐱᖓᓱᕕᓪᓗᑎᒃ ᐱᒋᐅᕐᓴᓂᐅᒐᔭᕐᑐᓂᒃ ᔫᓂ 
2025-ᒥ ᐱᒋᐊᕐᓗᑎᒃ ᕕᕗᐊᕆ 2026 ᑎᑭᓪᓗᒍ. 

ᐱᖕᖑᐊᑎᓂᒃ ᐃᑲᔪᕐᑏᑦ ᐱᒋᐅᕐᓴᓂᖓ: ᑰᒃᔪᐊᒥ ᐊᑑᑎᓛᕐᑐᖅ ᓯᑦᑎᒻᐱᕆ 11-ᒥᑦ 13-ᒧᑦ. ᓄᓇᓕᑐᖃᕐᓂᒃ 
ᐱᖕᖑᐊᑎᓂᒃ ᐃᑲᔪᕐᑏᑦ ᐃᓕᓐᓂᐊᑎᑕᐅᒍᑎᖏᑦ ᑫᕙᓪᓚᒍᓯᕐᓂᒃ ᓯᑕᒪᐅᔪᕐᑐᓂᒃ ᐃᓕᓐᓂᐊᑕᐅᓲᑦ ᐊᑑᑎᓛᕐᑐᑦ 
ᐅᓪᓘᓂᒃ ᒪᕐᕉᓂᒃ ᐃᓕᓐᓂᐊᑎᑦᓯᑎᓪᓗᒍ ᐱᑕ ᒫᓐᑐᐊ ᑲᓇᒍᐊᑭᒥᐅᖅ. 20-ᓂᒃ ᐅᓄᕐᓂᐸᐅᑎᓪᓗᒋᑦ ᐃᓂᖃᕐᑐᒍᑦ. 
ᓯᕗᓪᓕᐅᔭᐅᓛᕐᑐᑦ ᓄᓇᕕᒻᒥᐅᑦ ᐱᖕᖑᐊᑎᖏᓐᓂᒃ ᐃᑲᔪᕐᑎᐅᓛᕐᑐᑦ, ᑎᓯᐊᓂ ᐃᓕᓐᓂᐊᑐᑦᓭᑦ ᓈᒻᒪᓯᖕᖏᐸᑕ 
ᐅᒃᑯᐊᓛᕐᑕᕗᑦ ᓄᓇᕕᒻᒥᐅᓄᑦ ᐱᒋᐅᕐᓴᔭᐅᒍᒪᒐᔭᕐᑐᓄᑦ. ᔫᓂᐅᓕᕐᐸᑦ ᑐᓴᕐᑎᓯᒍᑎᒋᒋᐊᓪᓚᓛᕐᑕᕗᑦ Facebook-ᑯᑦ. 
 
ᐃᓚᐅᒍᒪᓐᓂᕈᕕᑦ, ᐊᓪᓚᒍᓐᓇᑐᑎᑦ ᐅᑭᐅᕐᑕᑐᒥ ᐱᖕᖑᐊᓂᕐᔪᐊᓄᑦ ᐊᑕᐅᑦᓯᑰᕐᑎᓯᔨᒧᑦ ᕕᓕᑉ ᓯᐊᓲᓐᒧᑦ ᐅᕗᖓ 
pchiasson@krg.ca ᐅᕗᖓᓗᓐᓃᑦ krgrecreation@krg.ca 
 
 

 

ᐱᒍᑦᔨᕕᑦᑎᓂ ᐱᓇᓱᑦᑏᑦ 
 

ᐱᓇᓱᑦᑎ 

 

ᐃᓂᖓ 

 

ᐅᖄᒍᑎᖓ 

 

ᖃᕆᑕᐅᔭᕈᑎᖓ 

 

ᓇᓃᓐᓂᖓ 

ᐄᒪ ᑫᓐ ᑐᑭᒧᐊᑦᑎᓯᔨ 819-964-2961 ext 2318 ecain@krg.ca ᑰᒃᔪᐊᖅ 
ᐄᓕᐊ ᓘᔫᓐ ᐊᑕᐅᑦᓯᑰᕐᑎᓯᔨ 819-964-2961 ext 2304 elauzon@krg.ca  ᑰᒃᔪᐊᖅ 
ᐃᒦᓪ ᒪᐅ RTADA 819-964-2961 ext 2492 emaheu@krg.ca ᑰᒃᔪᐊᖅ 
ᐁᓴ ᐸᑮᕐ RTADA 819-964-2961 ext 2403 abakir@krg.ca ᑰᒃᔪᐊᖅ 
ᕃᔭᓐ ᐊᖑᑎᒍᓗᒃ 
ᐃᓄᖃᖕᖏᑐᖅ 

RTADA 
RTADA 

819-929-3067 
 

rangatookalook@krg.ca 
 

ᑰᒃᔪᐊᕌᐱᒃ 
 
 

ᕕᓕᑉ ᓯᐊᓲ ᐅᑭᐅᕐᑕᑐᒥ 
ᐱᖕᖑᐊᓂᕐᔪᐊᓂᒃ 
ᐊᑕᐅᑦᓯᑰᑎᓯᔨ 

819-469-9417 pchiasson@krg.ca 
 

ᖃᓂᖕᖏᑐᒦᑦᓱᓂ 

 
ᐱᖕᖑᐊᑐᓕᕆᓂᕐᒥᒃ ᐱᒍᑦᔨᕕᐅᑉ ᐊᓪᓚᕕᖓ 
ᑰᒃᔪᐊᖅ - ᐅᖄᓚᐅᑎᖓ: (819) 964-2961 / ᑰᒃᔪᐊᕌᐱᒃ - ᐅᖄᓚᐅᑎᖓ: (819) 929-3067 
RTADA: ᐱᖕᖑᐊᑐᓕᕆᓂᕐᒥᒃ ᐱᓪᓗᑯᒋᐊᓕᑦᑎᒍᑦ ᐃᑲᔪᕐᑎ ᐊᔪᖀᒋᐊᕐᑎᐅᓱᓂᓗ 

